
«2017 елга, 2018 һәм 2019 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы проектына
аңлатма

«2017 елга, 2018 һәм 2019 еллар план чорына Татарстан Республикасы бюджеты турында»  Татарстан Республикасы Законына үзгәрешләр кертү хакында»  Татарстан Республикасы законы  проекты Татарстан Республикасы Бюджет кодексы нормаларына нигезләнеп кертелә. 

2017 елның 8 аенда  республика бюджетын үтәүнең йомгаклары буенча һәм бер ел эчендә көтелгән үтәлешен Татарстан Республикасы бюджетының салым һәм салым булмаган керемнәрен 4 506,9 млн.сумга арттыру күздә тотыла. 
[bookmark: _GoBack]2017 елга табышка салым буенча план билгеләнешен 1 900,0 млн.сумга арттыру күздә тотыла. Бу 2017 елның 8 аенда узган елның шушы чоры белән чагыштырганда табышка салымның артуына бәйле. Салым керемнәренең төп үсеше нигездә  нефть чыгару сәнәгате тармагында, радио, оптика һәм үлчәү приборлары җитештерүдә, икътисадның транспорт һәм банк секторында  үз  эшчәнлекләрен башкаручы салым түләүчеләр тарафыннан тәэмин ителде. Салым буенча уңай үсеш агымдагы ел ахырына кадәр фаразлана, бу исә табышка салымны күздә тотыла торган күләмнәрдә алырга мөмкинлек бирәчәк.
Физик затлар керемнәренә салым буенча план билгеләнешен 783,9 млн.сумга арттыру уртача хезмәт хакының артуына,  дивидентлар түләүгә бәйле.
Салым салуның гадиләштерелгән системасын куллануга бәйле рәвештә алына торган салым буенча фаразның  559,6 млн. сумга артуы салым түләүчеләр эшчәнлегенең финанс күрсәткечләре яхшыруга бәйле. 
Оешмалар мөлкәтенә салым буенча  планлаштырылган суммаларның 211,5 млн.сумга артуы салым салу базасының үсешенә бәйле. 
Физик затлардан салым артуга бәйле рәвештә транспорт салымы буенча план билгеләнешләрен 378,9 млн.сумга арттырырга тәкъдим ителә, бу узган чорлар өчен бурыч түләгән физик затлардан салым кеременең артуына бәйле.  

Айрым салым булмаган керемнәр күләмен 2017 елга  расланган планга карата 673,0 млн.сумга арттыру тәкъдим ителә. Үзгәрешләр керем администраторларының төгәлләштерелгән фаразлары, шулай ук факттагы керемнәре  нигезендә кертелә.

«Кире кайтарылмый торган кертемнәр» бүлеген федераль бюджеттан субсидияләр, субвенцияләр һәм башка бюджетара трансфертлар, максатчан фондларыннан һәм башка оешмалардан керемнәрнең 2 508,7 млн.сумга арттыру тәкъдим ителә.
Керемнәрне 3 439,6 млн.сумга арттыру түбәндәге юнәлешләр буенча тәкъдим ителә:
- авыл хуҗалыгына дәүләт ярдәме – 139,4 млн. сум;
- гражданнарның аерым  категорияләрен дарулар белән тәэмин итү  – 18,6 млн. сум;
- Дәүләт Думасы депутатларын һәм Федерация Советы әгъзаларын тәэмин итеп тору – 11,2 млн. сум;
- медицина хезмәткәрләренә бер мәртәбә  компенсация түләүләре (Территориаль мәҗбүри медицина иминияте фонды акчалары) – 36,0 млн.сум;
- халыкка социаль хезмәт күрсәтү учреждениеләренең матди-техник базасын ныгыту, Советлар Союзы Геройларына, Социалистик Хезмәт Геройларына  ай саен акчалата түләү (Россия  Федерациясе  Пенсия  фонды акчалары) – 5,4 млн.сум;
- «2017 – 2020 елларга Татарстан Республикасы территориясендә  муниципаль дәрәҗәдәге индустриаль (сәнәгать) паркларын һәм сәнәгать мәйданчыкларын  булдыру һәм үстерү» ярдәмче программасы чараларын  гамәлгә ашыру – 3 229,0 млн.сум.
Бу бүлек буенча федераль бюджеттан субвенцияләр күләмнәрен һәм «Моношәһәрләрне үстерү фонды» коммерциягә карамаган оешмасыннан кире кайтарылмый торган акчаларны 930,9 млн.сумга федераль норматив хокукый актлар үзгәрүгә бәйле рәвештә тәбәндәге юнәлешләр буенча киметүгә таба төгәлләштерү тәкъдим ителә:
- аерым категориядәге граңданнарның торак-коммуналь хезмәтләр өчен түләвен  – 811,1 млн.сум;
- эшсез гражданнарга пособиеләр түләүгә – 101,2 млн. сум;
- Чаллы, Зеленодольск сәнәгать зоналары мәйданчыклары территорияләрендә  инфраструктура булдыру  («Моношәһәрләрне үстерү фонды» коммерциягә карамаган оешмасы акчалары) – 18,6 млн. сум.
Шулай итеп,  закон проектында 2017 елгы бюджетның керем өлешен  7 015,6 млн. сумга арттыру карала. 

Татарстан Республикасы бюджетының чыгымнар өлешен 2017 елда 5 144,7 млн.сумга арттыру тәкъдим ителә, шул исәптән 2 508,7 млн.сум максатчан кире кайтарылмый торган акчалары. Максатчан чыгымнарның арту һәм кимү юнәлешләре аәлатма язуының керемнәр өлешендә күрсәтелде. 
Бер үк вакытта чыгымнарны 2 327,0 млн.сумга түбәндәге юнәлешләр буенча арттыру тәкүдим ителә:
- республика күләмендә социаль әһәмиятле, фәнни, мәдәни, спортчаралары үткәрү, уку әсбаплары сатып алу һәм чыгаруны кертеп; объектлар иминлеген тәэмин итү, балалар савыктыру лагерьларында территорияләрдә җәмәгать тәртибен тәэмин итүгә бәйле чыгымнарны финанслау, «Иң яхшы комбайнчы» республика конкурсында 200 җиңүчене бүләкләү, уңайсыз һава торышы шартларыннан килгән зыяннарны бетерү; урман эшләре алып бару; 
- бюджет учреждениеләренең матди-техник тәэмин итү;
- республика учреждениеләренең агымдагы чыгымнарын гамәлгә ашыру.
Бюджетның чыгымнар өлешендә ассигнованиеләрне түбәндәгеләр арасында  яңадан бүлүне чагылдыру тәкъдим ителә:
- Россия Федерациясе   Президентының 2017 елның 1 мартындагы, 2017 елның 1 маендагы, 2017 елның 1 сентябрендәге һәм 2017 елның 1 октябрендәге Указлары белән хезмәт өчен түләүләре җайга салына торган бюджет өлкәсе хезмәткәрләренең аерым категорияләренә хезмәт хакы артуга, шулай ук 2017 елның 1 июленнән минималҗ хезмәт хакы 7 800 сумга кадәр артуга бәйле үзәкләштерелгән акчалар; 
- бюджет чараларын төп бүлүчеләр һәм бюджет классификациясе бүлекләре арасында Татарстан Республикасының капитал салулар һәм капиталь ремонтлау программалары буенча тиешле норматив хокукый актлар буенча;
- Татарстан Республикасының дәүләт программаларын үтәүчеләр һәм программаларның чаралары  арасында;
- социаль тармакларны һәм җәмәгать инфраструктурасын үстерү концепциясенең үзәкләштерелгән чаралары һәм тармак чаралары арасында;
- Россия Федерациясе Финанс министрлыгының 2017 елның 22 июнендәге 02-05-11/39362 номерлы аңлатмасына  бәйле гражданнарга социаль ярдәмнең аерым чараларын чагылдыру буенча чыгымнарның бюджет классификациясе кодлары арасында.
Дәүләт учреждениеләре һәм дәүләт унитар предприятиеләре булып тормаучы юридик затларга бюджет инвестицияләре буенча 101 кушымта нигезендә Татарстан Республикасы бюджетыннан «Татагролизинг» акционер җәмгыятенең устав капиталына устав эшчәнлеген гамәлгә ашыруга, «Татарстан Республикасы инженерлык челтәрләре капиталь төзелеше һәм энергия саклаучы технологияләрне үстерү идарәсе» акционер җәмгыятенең устав капиталына 309,0 млн.сум акча җибәрү тәкъдим ителә.
2017 елга Татарстан Республикасы эчке дәүләт  хисаплашулары программасында һәм 2017 елга Татарстан Республикасы бюджеты кытлыгын финанслау чыганакларында Россия Федерациясе Бюджет кодексының 93.6 статьясы нигезендә бюджет кытлыкларын өлешчә каплау өчен федераль бюджеттан кредитлар җәлеп итү, шулай ук  Россия Федерациясе субъектлары бюджетлары счетларында калган акчаларга өстәү өчен, агымдагы елның узган чорында фактта җәлеп ителгән һәм агымдагы ел ахырына кадәр җәлеп ителәчәк күләмне исәпкә алып,  бюджет кредитлары күләмнәрен төгәлләштерү тәкъдим ителә. 
Бюджетның керем һәм чыгым өлешләре, бюджет кытлыгын финанслау чыганаклары үзгәрүне исәпкә алып, 2017 елга бюджет кытлыгын 1 870,9 млн.сумга киметү тәкъдим ителә. 
Күрсәтелгән тәкъдимнәр буенча 2017 елга Татарстан Республикасы бюджеты керемнәренең гомуми күләме 229 681,4 млн. сум, чыгымнарның гомуми күләме  – 235 377,4 млн. сум, кытлык – 5 696,0 млн. сум булыр дип фаразлана. Бюджет кытлыгы финанслау чыганаклары белән тәэмин ителгән.

Югарыда тәкъдим ителгән үзгәрешләр 1, 2, 8, 14, 15, 19 статьяларга, 1, 2, 3, 6, 8, 9, 10, 101, 14, 142, 34 нче кушымталарга төзәтмәләр кертүне таләп итә.
Кертелә торган барлык үзгәрешләр буенча чагыштырма таблицалар закон проектына кушымта буларак тапшырыла.




